
ԱՐԴՅՈՒՆՔԱՅԻՆ ՑՈՒՑԱՆԻՇՆԵՐ
	Ցուցանիշի անվանումը
	1. ջրային ռեսուրսների խնայողություն

	
	2. բերքատվության աճ

	Համառոտ նկարագրությունը
	1. ծրագրով նախատեսված թիրախային քանակությունն ապահովվելու դեպքում առաջիկա 5 տարում ակնկալ​վում է ջրային ռեսուրսների խնայողություն առնվազն 75 մլն մ3-ով` այդ թվում` 2018 թ.` 5 մլն մ3, 2019 թ.` 10 մլն մ3, 2020 թ.` 15 մլն մ3, 2021 թ.` 20 մլն մ3, 2022 թ.` 25 մլն մ3

	
	2. ակնկալվում է բերքատվության աճ առնվազն 20%-ով, արդյունքում` շուրջ 9 մլրդ դրամ հավելյալ եկամտի ստացում, այդ թվում` 2018 թ.` 0.6 մլրդ դրամ, 2019 թ.` 1.2 մլրդ դրամ, 2020 թ.` 1.8 մլրդ դրամ, 2021 թ.` 2.4 մլրդ դրամ, 2022 թ.` 3 մլրդ դրամ

	Նպատակը/ կարևորությունը
	1. ջրային ռեսուրսների խնայողության ցուցանիշը ցույց է տալիս կաթիլային ոռոգման համակարգի ներդրման արդյունքում ջրի խնայողությունը` համեմատած մակ​երեսային ոռոգման հետ: Ոռոգման ջրի տարեց-տարի խորացող դեֆիցիտի պայմաններում մշակաբույսերի կայուն ջրամատակարարումն ապահովելու գրավականն առկա ջրային ռեսուրսների օգտագործման արդյունավետության բարձրացումն է

	
	2. բերքատվության աճի ցուցանիշը ցույց է տալիս, որ ջրի խնայողությունը կաթիլային ոռոգման համակարգի ներդրման միակ առավելությունը չէ: Ջրի հետ պարարտանյութերի մատուցման (շուրջ 50% խնայողություն և արդյունավետ յուրացում), աշխատուժի կրճատման, մոլախոտերի և հիվանդությունների դեմ պայքարի անհրաժեշտության գրեթե բացակայության և մի շարք այլ գործոնների արդյունքում գրանցվում է ինչպես բերքատվության աճ, այնպես էլ բերքի որակի բարելավում, արդյունքում` հավելյալ եկամուտ

	Տեղեկատվության հավաքագրումը/ աղբյուրը
	Տեղեկատվությունն ակնկալվում է ստանալ ինչպես մո​նի​թորինգ իրականացնողներից` ԳՖԿ-ից և ֆինանսա​կան կառույցներից (տնտեսված ոռոգման ջրի մասով` նաև ՋՕԸ-երից), այնպես էլ նախարարության համապա​տասխան ստորաբաժանումների մասնագետների կողմից կատարվելիք հարցումների ու դիտարկումների արդյունքում: Տեղեկատվությունը հավաքագրվելու և վերլուծվելու է Ծրագրի իրականացման համար պատասխանտու ստորաբաժանուման կողմից:


	Հաշվարկման մեթոդը
	1. 1 հա հողատարածքի ոռոգման համար միջինը ծախսվում է 10 հազ. մ3 ջուր (ջրաղբյուրից մինչև հող` հաշվի առած կորուստները): Ծրագրով նախատեսվում է տարեկան 1600-1700 հա հողերում կաթիլային համակարգերի ներդրման համար տրամադրվելիք վարկերի (շուրջ 2 մլրդ դրամ` 1650*1300≈2 մլրդ) մասնակի սուբսիդավորում: Համաշխարհային փորձը ցույց է տալիս, որ կաթիլային համակարգի ներդրման արդյունքում տնտեսվում է 50 և ավելի % ջուր: Ծրագրում հաշվարկների համար է հիմք է ընդունվել 30% ջրախնա​յողությունը: Արդյունքում` 1650*10000*30%≈5 մլն (առա​ջին տարում), երկրորդ տարում` 5 (առաջին տարում համակարգի ներդրման արդյունքում ջուրը խնայվելու է նաև հետագա տարիներին)+5=10 մլն, և այլն:

	
	2. կաթիլային համակարգի ներդրման արդյունքում բեր​քատվության աճը (ինչպես համաշխարհային, այնպես էլ հայաստանյան փորձից ելնելով) կազմում է 30-50%: Ծրագրում հաշվարկների համար է հիմք է ընդունվել բերքատվության 20% աճը, որի դեպքում  ստացվող հավելյալ եկամուտը տարբեր մշակաբույսերի համար կարող է տատանվել 400-700 հազ. դրամի սահմաններում (աղյուսակ 3): Այսպիսով` ամենահա​մեստ հաշվարկներով` 1650*370≈600 մլն (տարեկան` 1650 հա-ից)

	Տեղեկատվության սահմանափակումները
	1. սահմանափակումը գործնականում բացակայում է, սակայն մատակարարված ջրի քանակի սխալ հաշվարկները բացառել չի կարելի

	
	2. բերքատվության աճի վերաբերյալ ոչ օբյեկտիվ տեղեկատվություն տնտեսավարողի կողմից

	Ցուցանիշի տեսակը
	ցուցանիշները չափում են Ծրագրի իրականացման ուղղակի արդյունքը

	Չափման միավորը
	1. մլն մ3

	
	2. մլն դրամ

	Ներկայացման եղանակը
	հնգամյա կտրվածքով կատարողականները ներկայացվում են կուտակային եղանակով

	Հաշվետվողականության ցիկլը
	տարեկան

	Թույլատրելի շեղումը
	թիրախային մակարդակի համեմատ փաստացի ցուցանիշների 7-10 տոկոսային կետով շեղումը համարվում թույլատրելի

	Պատասխանատվությունը
	ցուցանիշների ձեռք բերման և հաշվետվողականության համար պատասխանատու է ՀՀ գյուղատնտեսության նախարարությունը (համապատասխան ստորաբաժանումը)


[image: image1.png]



PAGE  

